
Shri Vasavi Kanyaka Parameshwari Sahasranama Stotram

ಶ್ರೀವಾಸವೀಕನ್ಯಕಾಪರಮೇಶ್ವರೀಸಹಸ್ರನಾಮಸ್ತೋತ್ರಂ

ಶುಕ್ಲಾಂಬರಧರಂ ವಿಷ್ಣುಂ ಶಶಿವರ್ಣಂ ಚತುರ್ಭುಜಂ .

ಪ್ರಸನ್ನವದನಂ ಧ್ಯಾಯೇತ್ ಸರ್ವವಿಘ್ನೋಪಶಾಂತಯೇ ..

ವಕ್ರತುಂಡ ಮಹಾಕಾಯ ಸೂರ್ಯಕೋಟಿ ಸಮಪ್ರಭ .

ನಿರ್ವಿಘ್ನಂ ಕುರು ಮೇ ದೇವ ಸರ್ವಕಾರ್ಯೇಷು ಸರ್ವದಾ ..

ನ್ಯಾಸಃ .
ಅಸ್ಯ ಶ್ರೀವಾಸವೀಕನ್ಯಕಾಪರಮೇಶ್ವರೀಸಹಸ್ರನಾಮಸ್ತೋತ್ರಮಹಾಮಂತ್ರಸ್ಯ,
ಸಮಾಧಿ ಋಷಿಃ, ಶ್ರೀವಾಸವೀಕನ್ಯಕಾಪರಮೇಶ್ವರೀ ದೇವತಾ,
ಅನುಷ್ಟುಪ್ಛಂದಃ,ವಂ ಬೀಜಂ,ಸ್ವಾಹಾ ಶಕ್ತಿಃ,ಸೌಭಾಗ್ಯಮಿತಿ ಕೀಲಕಂ,
ಶ್ರೀವಾಸವೀಕನ್ಯಕಾಪರಮೇಶ್ವರೀ ಪ್ರಸಾದಸಿದ್ಧಯರ್ಥೇ ಜಪೇ ವಿನಿಯೋಗಃ ..
ಧ್ಯಾನಂ .

ವಂದೇ ಸರ್ವಸುಮಂಗಲರೂಪಿಣೀಂ ವಂದೇ ಸೌಭಾಗ್ಯದಾಯಿನೀಂ .

ವಂದೇ ಕರುಣಾಮಯಸುಂದರೀಂ ವಂದೇ ಕನ್ಯಕಾಪರಮೇಶ್ವರೀಂ ..

ವಂದೇ ಭಕ್ತರಕ್ಷಣಕಾರಿಣೀಂ ವಾಸವೀಂ ವಂದೇ ಶ್ರೀಮಂತ್ರಪುರವಾಸಿನೀಂ .

ವಂದೇ ನಿತ್ಯಾನಂದಸ್ವರೂಪಿಣೀಂ ವಂದೇ ಪೇನುಕೋಂಡಾಪುರವಾಸಿನೀಂ ..

ಅಥ ಸಹಸ್ರನಾಮಸ್ತೋತ್ರಂ .

ಓಂ ಶ್ರೀಕನ್ಯಕಾ ಕನ್ಯಕಾಂಬಾ ಕನ್ಯಕಾಪರಮೇಶ್ವರೀ .

ಕನ್ಯಕಾವಾಸವೀದೇವೀ ಮಾತಾ ವಾಸವಕನ್ಯಕಾ .. 1..

ಮಣಿದ್ವೀಪಾದಿನೇತ್ರಾ ಚ ಮಂಗಲಾ ಮಂಗಲಪ್ರದಾ .

ಗೌತಮೀತೀರಭೂಮಿಸ್ಥಾ ಮಹಾಗಿರಿನಿವಾಸಿನೀ .. 2..

ಸರ್ವಮಂತ್ರಾತ್ಮಿಕಾ ಚೈವ ಸರ್ವಯಂತ್ರಾದಿನಾಯಿಕಾ .

ಸರ್ವತಂತ್ರಮಯೀ ಭದ್ರಾ ಸರ್ವಮಂತ್ರಾರ್ಥರೂಪಿಣೀ .. 3..

ಸರ್ವಜ್ಞಾ ಸರ್ವಗಾ ಸರ್ವಾ ಬ್ರಹ್ಮವಿಷ್ಣುಶಿವಾರ್ಚಿತಾ .

ನವ್ಯಾ ದಿವ್ಯಾ ಚ ಸೇವ್ಯಾ ಚ ಭವ್ಯಾ ಸವ್ಯಾ ಸತವ್ಯಯಾ .. 4..

ಚಿತ್ರಘಂಟಮದಚ್ಛೇದ್ರೀ ಚಿತ್ರಲೀಲಾಮಯೀ ಶುಭಾ .

ವೇದಾತೀತಾ ವರಾಶ್ರೀದಾ ವಿಶಾಲಾಕ್ಷೀ ಶುಭಪ್ರದಾ .. 5..

ಶುಭಶ್ರೇಷ್ಠಿಸುತಾ ಈಷಾ ವಿಶ್ವಾ ವಿಶ್ವಂಭರಾವನೀ .

1



ಶ್ರೀವಾಸವೀಕನ್ಯಕಾಪರಮೇಶ್ವರೀಸಹಸ್ರನಾಮಸ್ತೋತ್ರಂ

ಕನ್ಯಾ ವಿಶ್ವಮಯೀ ಪುಣ್ಯಾಽಗಣ್ಯಾ ಚ ರೂಪಸುಂದರೀ .. 6..

ಸಗುಣಾ ನಿರ್ಗುಣಾ ಚೈವ ನಿರ್ದ್ವಂದ್ವಾ ನಿರ್ಮಲಾಽನಘಾ .

ಸತ್ಯಾ ಸತ್ಯಸ್ವರೂಪಾ ಚ ಸತ್ಯಾ ಸತ್ಯಸ್ವರೂಪಿಣೀ .. 7..

ಚರಾಚರಮಯೀ ಚೈವಯೋಗನಿದ್ರಾ ಸುಯೋಗಿನೀ .

ನಿತ್ಯಧರ್ಮಾ ನಿಷ್ಕಲಂಕಾ ನಿತ್ಯಧರ್ಮಪರಾಯಣಾ .. 8..

ಕುಸುಮಶ್ರೇಷ್ಠಿಪುತ್ರೀ ಚ ಕುಸುಮಾಲಯಭೂಷಣಾ .

ಕುಸುಮಾಂಬಾ ಕುಮಾರೀ ಚ ವಿರೂಪಾಕ್ಷಸಹೋದರೀ .. 9..

ಕರ್ಮಮಯೀ ಕರ್ಮಹಂತ್ರೀ ಕರ್ಮಬಂಧವಿಮೋಚನೀ .

ಶರ್ಮದಾ ಬಲದಾ ನಿಷ್ಠಾ ನಿರ್ಮಲಾ ನಿಸ್ತುಲಪ್ರಭಾ .. 10..

ಇಂದೀವರಸಮಾನಾಕ್ಷೀ ಇಂದ್ರಿಯಾಣಾಂ ವಶಂಕರೀ .

ಕೃಪಾಸಿಂದುಃ ಕೃಪಾವಾರ್ತಾ ಮಣಿನೂಪುರಮಂಡಿತಾ .. 11..

ತ್ರಿಮೂರ್ತಿಪದವೀಧಾತ್ರೀ ಜಗದ್ರಕ್ಷಣಕಾರಿಣೀ .

ಸರ್ವಭದ್ರಸ್ವರೂಪಾ ಚ ಸರ್ವಭದ್ರಪ್ರದಾಯಿನೀ .. 12..

ಮಣಿಕಾಂಚನಮಂಜೀರಾ ಹ್ಯರುಣಾಂಗ್ರಿಸರೋರುಹಾ .

ಶೂನ್ಯಮಧ್ಯಾ ಸರ್ವಮಾನ್ಯಾ ಧನ್ಯಾಽನನ್ಯಾ ಸಮಾದ್ಭುತಾ .. 13..

ವಿಷ್ಣುವರ್ದನಸಮ್ಮೋಹಕಾರಿಣೀ ಪಾಪಹಾರಿಣೀ .

ಸರ್ವಸಂಪತ್ಕರೀ ಸರ್ವರೋಗಶೋಕನಿವಾರಿಣೀ .. 14..

ಆತ್ಮಗೌರವಸೌಜನ್ಯಬೋಧಿನೀ ಮಾನದಾಯಿನೀ .

ಮಾನರಕ್ಷಾಕರೀಮಾತಾ ಭುಕ್ತಿಮುಕ್ತಿಪ್ರದಾಯಿನೀ .. 15..

ಶಿವಪ್ರದಾ ನಿಸ್ಸಮಾ ಚ ನಿರತಿಕಾ ಹ್ಯನುತ್ತಮಾ .

ಯೋಗಮಾಯಾ ಮಹಾಮಾಯಾ ಮಹಾಶಕ್ತಿಸ್ವರೂಪಿಣೀ .. 16..

ಅರಿವರ್ಗಾಪಹಾರಿಣೀ ಭಾನುಕೋಟಿಸಮಪ್ರಭಾ .

ಮಲ್ಲೀಚಂಪಕಗಂಧಾಢ್ಯಾ ರತ್ನಕಾಂಚನಭೂಷಿತಾ .. 17..

ಚಂದ್ರಚೂಡಾ ಶಿವಮಯೀ ಚಂದ್ರಬಿಂಬಸಮಾನನಾ .

ರಾಗರೂಪಕಪಾಶಾಢ್ಯಾ ಮೃಗನಾಭಿವಿಶೇಷಕಾ .. 18..

ಅಗ್ನಿಪೂಜ್ಯಾ ಚತುರ್ಭುಜಾ ನಾಸಾಚಾಂಪೇಯಪುಷ್ಪಕಾ .

ನಾಸಾಮೌಕ್ತಿಕಸುಜ್ವಾಲಾ ಕುರುವಿಂದಕಪೋಲಕಾ .. 19..

ಇಂದುರೋಚಿಸ್ಮಿತಾ ವೀಣಾ ವೀಣಾಸ್ವರನಿವಾಸಿನೀ .

ಅಗ್ನಿಶುದ್ಧಾ ಸುಕಾಂಚಿತಾ ಗೂಢಗುಲ್ಫಾ ಜಗನ್ಮಯೀ .. 20..

ಮಣಿಸಿಮ್ಹಾಸನಸ್ಥಿತಾ ಕರುಣಾಮಯಸುಂದರೀ .

ಅಪ್ರಮೇಯಾ ಸ್ವಪ್ರಕಾಶಾ ಶಿಷ್ಟೇಷ್ಟಾ ಶಿಷ್ಟಪೂಜಿತಾ .. 21..

ಚಿಚ್ಛಕ್ತಿಃ ಚೇತನಾಕಾರಾ ಮನೋವಾಚಾಮಗೋಚರಾ .

ಚತುರ್ದಶವಿದ್ಯಾರೂಪಾ ಚತುರ್ದಶಕಲಾಮಯೀ .. 22..

ಮಹಾಚತುಷ್ಷಷ್ಟಿಕೋಟಿಯೋಗಿನೀಗಣಸೇವಿತಾ .

ಚಿನ್ಮಯೀ ಪರಮಾನಂದಾ ವಿಜ್ಞಾನಘನರೂಪಿಣೀ .. 23..

ಧ್ಯಾನರೂಪಾ ಧ್ಯೇಯರೂಪಾ ಧರ್ಮಾಧರ್ಮವಿವರ್ಜಿತಾ .

ಚಾರುರೂಪಾ ಚಾರುಹಾಸಾ ಚಾರುಚಂದ್ರಕಲಾಧರಾ .. 24..

ಚರಾಚರಜಗನ್ನೇತ್ರಾ ಚಕ್ರರಾಜನಿಕೇತನಾ .

ಬ್ರಹ್ಮಾದಿಸೃಷ್ಟಿಕರ್ತೀ ಚ ಗೋಪ್ತ್ರೀ ತೇಜಸ್ವರೂಪಿಣೀ .. 25..

ಭಾನುಮಂಡಲಮಧ್ಯಸ್ಥಾ ಭಗವತೀಸದಾಶಿವಾ .

ಬ್ರಹ್ಮಾಂಡಕೋಟಿಜನನೀ ಪುರುಷಾರ್ಥಪ್ರದಾಂಬಿಕಾ .. 26..

ಆದಿಮಧ್ಯಾಂತರಹಿತಾ ಹರಿಬ್ರಹ್ಮೇಶ್ವರಾರ್ಚಿತಾ .

ನಾರಾಯಣೀ ನಾದರೂಪಾ ಸಂಪೂರ್ಣಾ ಭುವನೇಶ್ವರೀ .. 27..

ರಾಜರಾಜಾರ್ಚಿತಾ ರಮ್ಯಾ ರಂಜನೀ ಮುನಿರಂಜನೀ .

ಕಲ್ಯಾಣೀ ಲೋಕವರದಾ ಕರುಣಾರಸಮಂಜುಲಾ .. 28..

ವರದಾ ವಾಮನಯನಾ ಮಹಾರಾಜ್ಞೀ ನಿರೀಶ್ವರೀ .

ರಕ್ಷಾಕರೀ ರಾಕ್ಷಸಘ್ನೀ ದುಷ್ಟರಾಜಮದಾಪಹಾ .. 29..

ವಿಧಾತ್ರೀ ವೇದಜನನೀ ರಾಕಾ ಚಂದ್ರಸಮಾನನಾ .

ತಂತ್ರರೂಪಾ ತಂತ್ರಿಣೀ ಚ ತಂತ್ರವೇದ್ಯಾ ತಪಸ್ವಿನೀ .. 30..

ಶಾಸ್ತ್ರರೂಪಾ ಶಾಸ್ತ್ರಾಧಾರಾ ಸರ್ವಶಾಸ್ತ್ರಸ್ವರೂಪಿಣೀ .

ರಾಗಪಾಶಾ ಮನಶ್ಶ್ಯಾಭಾ ಪಂಚಭೂತಮಯೀ ತಥಾ .. 31..

ಪಂಚತನ್ಮಾತ್ರಸಾಯಕಾ ಕ್ರೋಧಾಕಾರಾಂಕುಶಾಂಚಿತಾ .

ನಿಜಕಾಂತಿಪರಾಜಂಡಾ ಮಂಡಲಾ ಭಾನುಮಂಡಲಾ .. 32..

ಕದಂಬಮಯತಾಟಂಕಾ ಚಾಂಪೇಯಕುಸುಮಪ್ರಿಯಾ .

ಸರ್ವವಿದ್ಯಾಂಕುರಾಕಾರಾ ದಂತಪಂಕ್ತಿದ್ವಯಾಂಚಿತಾ .. 33..

ಸರಸಾಲಾಪಮಾಧುರೀ ಜಿತವಾಣೀ ವಿಪಂಚಿಕಾ .

ಗ್ರೈವೇಯಮಣಿಭೂಷಿತಾ ಕೂರ್ಮಪೃಷ್ಠಪದದ್ವಯಾ .. 34..

ನಖಕಾಂತಿಪರಿಚ್ಛಿನ್ನಾ ಕಾಮಿನೀ ಕಾಮರೂಪಿಣೀ .

ಮಣಿಕಿಂಕಿಣಿಕಾ ದಿವ್ಯರಚನಾ ದಾಮಭೂಷಿತಾ .. 35..

ರಂಭಾ ಸ್ತಂಭಮನೋಜ್ಞಾ ಚ ಮಾರ್ದವೋರುದ್ವಯಾನ್ವಿತಾ .

ಪದಶೋಭಾಜಿತಾಂಬೋಜಾ ಮಹಾಗಿರಿಪುರೀಶ್ವರೀ .. 36..

ದೇವರತ್ನಗೃಹಾಂತಸ್ಥಾ ಸರ್ವಜ್ಞಾ ಜ್ಞಾನಮೋಚನಾ .

ಮಹಾಪದ್ಮಾಸನಸ್ಥಾ ಚ ಕದಂಬವನವಾಸಿನೀ .. 37..

ನಿಜಾಂಶಭೋಗಸರೋಲ್ಲಸಿತಲಕ್ಷ್ಮೀಗೌರೀಸರಸ್ವತೀ .

vAsavIkanyakAparameshvarIsahasranAmastotram.pdf 3



ಶ್ರೀವಾಸವೀಕನ್ಯಕಾಪರಮೇಶ್ವರೀಸಹಸ್ರನಾಮಸ್ತೋತ್ರಂ

ಮಂಜುಕುಂಜನ್ಮಣಿಮಂಜೀರಾಽಲಂಕೃತಪದಾಂಭುಜಾ .. 38..

ಅಶ್ವಿನಿದೇವಸಂತುಷ್ಟಾ ಸರ್ವದೇವಸುಸೇವಿತಾ .. 40..

ಗೇಯಚಕ್ರರಥಾರೂಢಾ ಮಂತ್ರಿಣ್ಯಂಬಾಸಮರ್ಚಿತಾ .

ಕಾಮದಾಽನವದ್ಯಾಂಗೀ ದೇವರ್ಷಿಸ್ತುತವೈಭವಾ .. 41..

ವಿಘ್ನಯಂತ್ರಸಮೋಭೇದಾ ಕರೋತ್ಯನ್ನೈಕಮಾಧವಾ .

ಸಂಕಲ್ಪಮಾತ್ರನಿರ್ಧೂತಾ ವಿಷ್ಣುವರ್ದನಮರ್ದಿನೀ .. 42..

ಮೂರ್ತಿತ್ರಯಸದಾಸೇವಾ ಸಮಯಸ್ಥಾ ನಿರಾಮಯಾ .

ಮೂಲಾಧಾರಾ ಭವಾಽಪಾರಾ ಬ್ರಹ್ಮಗ್ರಂಥಿವಿಭೇದಿನೀ .. 43..

ಮಣಿಪೂರಾಂತರಾ ವಾಸಾ ವಿಷ್ಣು ಗ್ರಂಥಿವಿಭೇದಿನೀ .

ಆಜ್ಞಾಚಕ್ರಗದಾಮಾಯಾ ರುದ್ರಗ್ರಂಥಿವಿಭೇದಿನೀ .. 44..

